
PROGRAM SARAPAN DULU BARU
EXAM & PROGRAM EXAM SNACK
KIT

Program Sarapan Dulu Baru Exam ini anjuran daripada Bahagian Wakaf & Endowmen
UTHM ini adalah berinisiatifkan pemberian sarapan kepada para pelajar yang
menduduki peperiksaan akhir bagi semester 1 bagi sesi 24/25.

Majlis ini telah dirasmikan oleh YBhg. Prof. Dato' Ir. Ts. Dr. Ruzairi bin Abdul Rahim,
Naib Canselor UTHM yang turut hadir bagi mengagihkan set sarapan kepada pelajar
yang akan mengambil peperiksaan di Dewan Sultan Ibrahim (DSI), UTHM.

Turut dihadiri oleh Prof. Ts. Dr. Abdul Rasid Bin Abdul Razzaqg, Timbalan Naib Canselor
(Hal Ehwal Pelajar dan Alumni); Ustaz Mohd Lotfi Bin Solihan, Timbalan Pengarah
Bahagian Wakaf dan Endowmen; Tuan Haji Shafry Bin Salim, Pengarah Pusat Islam;
Encik Noor Fauzi Bin Abd Hamid, Pengarah Pejabat Hal Ehwal Pelajar (HEPA).

Program ini juga merupakan kerjasama daripada Unit Pengurusan Zakat, Pusat Islam
UTHM, Pejabat Hal Ehwal Pelajar (HEPA) UTHM dan Majlis Perwakilan Pelajar UTHM.

Sebanyak 580 set sarapan yang merupakan roti pelbagai rasa dan air mineral telah
diagihkan di beberapa lokasi iaitu Dewan Sultan Ibrahim (DSI) (200 Set Sarapan),
Dewan Peperiksaan F2 (190 Set Sarapan) dan Dewan Peperiksaan di Blok G3 (190 Set
Sarapan).

Ini merupakan hasil agihan manfaat daripada penyumbang-penyumbang Dana
Endowmen UTHM dan ia akan dimanfaatkan bagi Kebajikan Pelajar UTHM.




PROGRAM BASIKAL
WAKAF UTHM

3 FEB 2025 | Yang Berhormat Prof.
Dato’ Ir. Ts. Dr. Ruzairi Abdul Rahim,
Naib Canselor UTHM telah hadir
menyempurnakan majlis perasmian
bagi Projek Basikal Wakaf ini.

Sebanyak 30 basikal baharu hasil
sumbangan daripada Bahagian
Wakaf Dan Endowmen dan akan
diletakkan di beberapa lokasi
terpilih sekitar kampus.




' PROGRAM AGIHAN BUBUR
LAMBUK

11 Mac 2025 | Sesi gotong-royong penyediaan bubur
lambuk ini telah dilakukan bersama-sama dengan warga
staf yang hadir dan telah diagihkan kepada Jemaah
Masjid pada waktu Zuhur dan edaran di Kioks Wakaf
berhadapan Bustop ATM UTHM pada jam 4.00 petang.

Ini merupakan hasil kerjasama oleh Pejabat Kelestarian
Kewangan (PKKew), Bahagian Pembangunan Perniagaan
(BizDev), Bahagian Wakaf Dan Endowmen (WE) bersama
Pejabat Penasihat Undang-Undang (PPUU) dan Unit
Integriti (UI).

Program ini turut dihadiri oleh Puan Norliah Yaakub,
Penasihat Undang-undang, Cik Rohana Dollah Ketua
Unit Integriti, Puan Hawa Omar, Menjalankan Tugas
Pengarah Pejabat Kelestarian Kewangan, Ustaz Mohd
Lotfi Solihan Timbalan Pengarah Bahagian Wakaf dan
Endowmen serta warga kerja daripada Pusat
Tanggungjawab (PTj) masing-masing.

Terima kasih di atas usaha bersama ini, semoga ia akan
mengeratkan hubungan silaturrahim antara kita di
samping mengerjakan amal jariah yang baik di Bulan
Ramadan Al Mubarak ini.

Tt



MESYUARAT PENTADBIRAN
WAKAF ENDOWMEN BIL.2/2025

13 Mac 2025 | Mesyuarat Pengurusan Pentadbiran Wakaf dan
Endowmen ini telah dipengerusikan oleh Ustaz Mohd Lotfi Solihan,
Timbalan Pengarah Bahagian Wakaf & Endowmen, Pejabat
Kelestarian Kewangan (PKKew).

Staf yang hadir adalah Encik Azizam Mohd Khairan, Penolong
Pegawai Tadbir Kanan, Cik Amirah Afigah Kamarudin, Penolong
Pegawai Tadbir, Encik Muhamad Azley Ezham, Penolong Pegawai
Tadbir, Encik Muhammad Nur Aiman, Penolong Pegawai Tadbir dan
Staf Wakaf dan Endowmen (WE).

Mesyuarat ini membincangkan berkenaan pengurusan pentadbiran
bagi Wakaf dan Endowmen. Mesyuarat turut membentangkan
berkenaan laporan kewangan dan aktiviti serta membincangkan
pelan strategi Sasaran Kerja Tahunan (SKT) 2025 bagi Wakaf dan
Endowmen untuk tindakan selanjutnya.




PROGRAM SANTAI ROHANI

18 Mac 2025 | Program Santai Rohani, Yok Ngaji merupakan sebuah program
membudayakan Al-Quran dan tazkirah rohani diri yang dianjurkan bersama
Pejabat Kelestarian Kewangan (PKKew), Bahagian Pembangunan Perniagaan
(BizDev) dan Bahagian Wakaf dan Endowmen (WE).

Bersempena Nuzul Al-Quran pada 17 Ramadan 1446H
bersamaan 18 Mac 2025M, program ini telah diadakan
di Bilik Seminar, Pusat Pengajian Bahasa bagi
mengimarahkan bulan Ramadan dengan
membudayakan bacaan Al-Quran dan sedikit tazkirah
Ramadan berkenaan peristiwa yang berlaku di Malam
Nuzul Al-Quran.

Program dimulakan dengan bacaan ayat suci Al-
Quran yang disampaikan oleh Ustaz Mohd Lotfi
Solihan, Timbalan Pengarah, Bahagian Wakaf dan
Endowmen (WE) dan pembaca terjemahan oleh
Muhamad Azley Ezham, Penolong Pegawai Tadbir,
Wakaf dan Endowmen (WE). Kemudian, tazkirah
Ramadan yang disampaikan sendiri oleh Ustaz Mohd
Lotfi Solihan.

Turut hadir Cik Rohana Dollah, Timbalan Pengarah,
Bahagian Pembangunan Perniagaan (BizDev) serta
staf yang hadir daripada Pejabat UTHM Bitara,
Pejabat Bendahari, Bahagian Pembangunan
Perniagaan (BizDev) dan Bahagian Wakaf dan
Endowmen (WE).

Semoga program ini memberikan manfaat yang baik
kepada semua. Ini juga untuk menambah nilai
keimanan dalam kehidupan kita untuk memperbaiki
dan memperkukuh hubungan dengan Allah serta
sesama manusia.




AGIHAN MAKANAN BAGI
PROGRAM IFTAR 4UMMAH

Turut bersama di dalam program ini Encik
Ismail bin Haron, Bendahari/Ketua Pegawali
Kewangan dan staf Bahagian Wakaf Dan
Endowmen UTHM.

25 Mac 2025 | Yang Berhormat Prof. Dato’
Ir. Ts. Dr. Ruzairi
Canselor UTHM hari ini meluangkan masa
mengagihkan makanan Iftar 4Ummabh iaitu
Ayam Golek Nasi Butter kepada staf dan
pelajar di UTHM Kampus Induk.

Rahim, Naib

27 Mac 2025 | Program agihan ini telah

disempurnakan oleh YBrs. Encik Azlan bin Wanti,
B Pengarah Pejabat Pentadbiran UTHM-KCP.

Bertempat di pintu masuk utama UTHM Kampus

I Cawangan Pagoh (UTHM-KCP), telah

berlangsung agihan hidangan iftar iaitu Ayam

» ) Golek Nasi Butter kepada warga UTHM-KCP.

Turut bersama hadir Encik Mohd Lotfi B Solihan,
Timbalan Pengarah (Wakaf & Endownmen) dan

4 staf Bahagian Wakaf & Endowmen UTHM.

Program anjuran Bahagian Wakaf & Endowmen
UTHM  ini  merupakan antara inisiatif
mengimarahkan Bulan Ramadan Al-Mubarak
dengan menyuburkan amalan berwakaf dan
berinfaq.




BINGKISAN HARI RAYA KEPADA
PESARA & WARIS STAF UTHM

10-22 April 2025 | Program Bingkisan Hari Raya ini
adalah kepada pesara dan waris staf UTHM seramai
28 orang untuk diberikan sebagai tanda
penghargaan di atas jasa bakti mereka sepanjang
berkhidmat di Universiti Tun Hussein Onn Malaysia
(UTHM). Selain, menjadi tanda ingatan tulus kepada
staf yang sudah meninggal dunia Pihak Wakaf dan
Endowmen juga hadir bagi menziarahi warisnya ke
kediaman mereka.

Program ini diketuai oleh Ustaz Mohd Lotfi Solihan,
Timbalan Pengarah Bahagian Wakaf dan Endowmen f |
serta warga kerja daripada Bahagian Wakaf dan [~
Endowmen, Pejabat Kelestarian Kewangan untuk
menghadiri ke kediaman bagi Pesara dan Waris
UTHM.

Semoga ia akan mengeratkan hubungan silaturrahim
di samping mengerjakan amal jariah di bulan mulia
ini. Terima kasih kepada pewakaf-pewakaf dan
penyumbang endowmen kerana sumbangan yang
diberikan akan diagihkan dan dimanfaatkan kepada
penerimanya.



PROMOSI WAKAF & ENDOWMEN

26 April 2025 | Promosi Wakaf dan Endowmen dalam Majlis Hi-Tea
Alumni UTHM bersempena Program Siri Jelajah Alumni UTHM
Bersama Naib Canselor (Zon Borneo) Sarawak 2025 bertempat di
Hotel Hilton, Kuching, Sarawak.

Yang Berhormat Prof. Dato’ Ir. Ts. Dr. Ruzairi Abdul Rahim, Naib
Canselor UTHM telah hadir merasmikan Majlis Hi Tea Alumni (Zon
Borneo) Sarawak 2025.

Majlis anjuran Pusat Kemajuan Kerjaya dan Alumni (PKKA) dengan
kerjasama Pejabat Hubungan Industri dan Masyarakat (ICRC), Pejabat
Pemasaran Dan Komunikasi Korporat (PPKK) dan Yayasan UTHM ini
juga telah melibatkan pameran berkenaan pendidikan dan promosi
bagi No Plat Khas UTHM.

Bahagian Wakaf dan Endowmen telah diwakili oleh Encik Muhamad
Azley Ezham Norsamdi, Penolong Pegawai Tadbir sebagai pempamer
di majlis tersebut.

Kaunter promosi ini dibuka bagi pemakluman kepada para alumni bagi
memiliki No Plat Khas UTHM selain mempromosikan Projek Khas
Wakaf serta Kempen Sehari Seringgit Wakaf Endowmen.




MESYUARAT LEMBAGA
PENASIHAT DANA WAKAF TUNAI
PENDIDIKAN BIL.2/2025

27 Mei 2025 | Mesyuarat Lembaga Penasihat Dana Wakaf Tunai
Pendidikan (DWTP) UTHM Bil.2/ 2025 Bertempat Di Waqgaf An-Nur
Corporation Berhad, Menara Ansar, Johor Bahru

Mesyuarat ini telah dipengerusikan oleh Sohibus Samahah YB Dato’ Haji
Yahya Bin Haji Ahmad, Mufti Negeri Johor.

Ahli Jawatankuasa yang hadir, Yang Berbahagia Prof. Ts. Dr. Abdul Rasid
Bin Abdul Razzaqg, Timbalan Naib Canselor (Hal Ehwal Pelajar dan
Alumni) menjalankan fungsi Naib Canselor UTHM, Tuan Haji Hasrin
Kamal Bin Hashim, Ketua Pegawai Eksekutif Majlis Agama Islam Negeri
Johor (MAINJ), Tuan Haji Bukhari Bin Abdul Rahman, Ketua Pegawai
Eksekutif Waqf An Nur, Encik Mohd Lotfi Bin Solihan, Timbalan Pengarah
Bahagian Wakaf dan Endowmen, Encik Lukman Bin Muntaha, Wakil
Bendahari UTHM dan Urusetia Mesyuarat yang terlibat.

Mesyuarat ini telah membincangkan berkenaan perkara-perkara
berbangkit dan cadangan penyelesaian serta penambahbaikan terhadap
pengurusan Wakaf di Universiti. Mesyuarat turut dibentangkan
berkenaan status terkini Projek Khas Wakaf serta pelaporan aktiviti-
aktiviti, kewangan dan agihan manfaat kepada penerimanya.




